
Kupu whakataki

Kupu Whakataki 

Ko tä ngä Paearu mö ngä Pouako kua Rëhitatia he whakaatu i ngä paearu 
me mätua whai kia ekea te taumata o te tino kounga o te whakaako ki 
Aotearoa, ä, i roto i te tau nei ka meatia ënei paearu hou hei whakakapi atu 
i ngä paerewa o mua, arä, ngä Satisfactory Teacher Dimensions kia noho ai 
koinei kë ngä paerewa rëhitatanga mä ngä pouako. I whakawhanaketia ngä 
paearu nei e Te Pouherenga Kaiako o Aotearoa (Te Pouherenga) kia hängai 
ake ai ki ngä whakaaro whänui me ngä rangahau o ënei wäe päana ki te 
whakaakoranga tino pai.

I whakawhanaketia ngä Paearu mö ngä Pouako kua Rëhitatia i te taha o tëtahi röpü 

whänui, ko öna mema i ahu mai i ngä wähi katoa e whai pänga ana ki te mahi whakaako, 

ä, i uru mai anö ngä möhiotanga o tëtahi röpü tuhituhi me ëtahi ohu pouako. Nö muri i 

ngä tukanga körerorero whänui i te taha o te rängai pouako, me ngä whakamätauranga 

i whakahaeretia i te tau 2009 i ngä kura me ngä pokapü köhungahunga, reo Päkehä mai, 

reo Mäori mai, kätahi anö ka whakatauria hei paearu tüturu.  

Kei te mihi Te Pouherenga ki ngä röpü me ngä tängata takitahi mö ä rätou mahi nunui me 

tö rätou kaha ki te waihanga i ngä Paearu mö ngä Pouako kua Rëhitatia. Kei te mihi, kei te 

mihi. Tënä koutou katoa.

Hoahoatia ai ngä Paearu mö ngä Pouako kua Rëhitatia: 
�� hei whakaatu i ngä tino mätauranga me ngä äheinga e eke ai te whakaako i 

Aotearoa ki te taumata 

�� kia noho hei taumata ka whäia, ka taea hoki e ngä pouako 

�� mä ngä pouako katoa e whai ana kia whiwhi rätou i te rëhitatanga tüturu, kia 

whakahoutia ränei ä rätou tiwhikete whakaako.

Whäia te iti kahurangi  
Ki te tuohu koe, me  
he maunga teitei

Seek that which is most precious  

If you bow down, let it be  

before a lofty mountain

Kua whakamanatia Te Pouherenga 
ki te whakawhanake paerewa mö 
te hunga kaiwhakaako. He tauäkï 
whänui ngä Tikanga Matatika mö 
ngä Pouako kua Rëhitatia (2003) e 
tohu ana i ngä uara me ngä hiahia 
ngaio mö te hunga pouako. 

Ko tä ngä Paearu mö ngä Pouako kua 

Rëhitatia he whakaahua i ngä whäinga 

mä ngä pouako hou e whiwhi ai rätou i te 

rëhitanga tüturu, me ngä tino ähuatanga 

hei whakaatu mä ngä pouako e mahi kë 

ana i te akomanga e whiwhi tonu ai rätou 

i te tiwhikete whakaako. Kua oti hoki i Te 

Pouherenga ngä Paerewa Pouako Paetahi, 

hei whakaatu i ngä tino möhiotanga ngaio, 

ngä pükenga ngaio, ngä uara ngaio hoki 

me mätua whai te hunga e puta ana i ngä  

hötaka whakangunu pouako.

Nä te mea me rëhita rawa ngä pouako 

katoa kei ngä kura me te nuinga o ngä 

pouako kei ngä pokapü köhungahunga, mä 

ngä Paearu mö ngä Pouako kua Rëhitatia 

e whakapümau ngä taumata o raro rawa 

e whakaaetia ana mö te whakaako. I tua 

atu i tërä ka tü mai ngä paerewa hei ara 

poutama, arä, hei pikinga mä ngä pouako i 

a rätou ka whai i ngä akoranga ngaio e puta 

ai he painga ki ngä tamariki me ngä taiohi i 

ngä momo whakaakoranga katoa. 

Hei kupu whakaräpopoto, i 

whakawhanaketia ngä Paearu mö ngä 

Pouako kua Rëhitatia i te taha o te hunga 

pouako: 

ngä Paearu 
mö ngä Pouako  
kua Rëhitatia

Te Tikanga o 

�� hei whakaatu i ngä tino möhiotanga 

ngaio, ngä hononga ngaio me ngä 

uara ngaio e mätua hiahiatia ana i 

roto i ngä mahi whakaako

�� hei whakaü i te kounga o te 

whakaako i ngä äkonga katoa i 

roto i ngä kura me ngä pokapü 

köhungahunga 

�� hei paearu arataki mö ngä akoranga 

ngaio me te aromatawaitanga o 

ngä pouako i a rätou ka whai i te 

rëhitatanga tüturu 

�� hei paearu mö te aromatawaitanga 

o ngä pouako kia mau tonu ai i a 

rätou te tiwhikete whakaako me te 

rëhitatanga tüturu – he tohu whai 

take ënei mö ngä pouako 

�� hei ara poutama, hei aratohu hoki 

mö ngä akoranga ngaio me ngä 

mahi whakapakari mä ngä pouako 

katoa

�� hei whakarite i tëtahi reo e möhio 

ana te katoa e taea ai te huritao 

ngaio, te whakawhiti körero hoki a 

ngä pouako i a rätou e arotahi ana 

ki te häpai i ngä putanga ako o ngä 

äkonga1

�� hei whakatairanga i te mana 

o te rängai pouako, mä te äta 

whakamärama i ngä ähuatanga 

matatini o ngä mahi whakaako 

�� hei whakakaha ake i te whakapono 

o te marea ki te kounga o te rängai 

pouako.

1	 I roto i tënei tuhinga, e hängai ana te kupu ‘äkonga’ ki ngä äkonga kei ngä tümomo whakaakoranga katoa, 
arä, mai i ngä pokapü köhungahunga piki ake ki ngä kura tuarua, ä, ki tua atu hoki, ki ngä wähi e whai 
tikanga tonu ana ngä Paearu mö ngä Pouako kua Rëhitatia.

E tutuki ai ënei kaupapa, me mätua whai 

ngä pouako, ngä kaiarataki ngaio, ngä 

pouako ärahi, ngä kaiwhakangungu pouako 

me ngä kaitohutohu kia märama tonu rätou 

ki ngä Paearu mö ngä Pouako kua Rëhitatia, 

mä te körerorero tahi, tëtahi ki tëtahi. I 

manawa hihiko tonu ngä pouako me ngä 

mätanga mätauranga i whai wähi ki te 

whakamätauranga o ngä paearu, i tö rätou 

whakapono ka pai tonu ngä Paearu mö 

ngä Pouako kua Rëhitatia hei whakapiki i te 

ngaiotanga o tënä, o tënä pouako ahakoa 

pëhea te roa e mahi ana. Engari, e kore e 

rite tënei tüähua mënä ka waihotia ngä 

paearu hei kupu whakahuahua noa iho. Ko 

te whakaaro ia, ka whakamahia ngä Paearu 

mö ngä Pouako kua Rëhitatia e te rängai 

pouako hei papa e taea ai te whakapai ake i 

te whakaako me te ako i Aotearoa. 

Hei whakamutunga, kua wätea ngä 

Paearu mö ngä Pouako kua Rëhitatia kia 

whakamahia e ngä pouako katoa, ahakoa 

kei hea rätou e mahi ana, ahakoa te roa o 

te wä e mahi ana. Nä te Röpü Torotoro me 

Te Pouherenga te whakatau kia kaua rätou 

e tuhi noa i ngä ‘taumata’, i ngä paerewa 

‘rängai whäiti’ ränei. Ka hängai ngä paearu 

ki te huhua o ngä horopaki whakaako. 

Käore ngä paearu e whakaahua i ngä mahi 

katoa a te pouako inäianei, i ngä rä ränei 

kei tua. Engari, ka whakaahua tonu i ngä 

ähuatanga whänui o te whakaako, arä, ngä 

mea e whai take ana, ahakoa te horopaki. 

He tangata akona ki te whare,  
tünga ki te marae, tau ana

A person taught at home,  
shapes well on the marae

Kua takoto ngä Paearu mö ngä 
Pouako kua Rëhitatia mä ngä pouako 
kei ngä pokapü köhungahunga, ngä 
kura me ërä atu whakaakoranga kua 
whakamanatia, reo Mäori mai, reo 
Päkehä mai ränei. Ka whakamahia e 
te hunga kätahi tonu ka puta i ngä 
kaupapa whakangungu pouako, 
tae atu ki ngä pouako rei puta, ngä 
kaiärahi ngaio me ngä pükenga 
whakangungu pouako. 

E tika ana kia whakamahia ngä Paearu mö 

ngä Pouako kua Rëhitatia hei ara poutama 

mä ngä pouako me ä rätou mahi huritao, 

ä rätou akoako ngaio anö hoki i roto i te 

takanga o te wä. Kia kaua e waiho hei 

paearu aromatawai noa. 

Ko ngä pouako e whai ana kia whiwhi 

rätou, kia mau tonu ränei i a rätou te 

tiwhikete pouako tüturu, me whakaatu 

rawa kua tutuki i a rätou ngä whakahau 

o ia paearu. Me täpae atu ki ngä kaiärahi 

ngaio ëtahi taunakitanga o ngä mahi 

whakaako e whakaatu ana kua ekea e 

rätou ngä paearu. Mä ngä kaiärahi e tuku 

tütohutanga ki Te Pouherenga. 

ngä Paearu 
mö ngä Pouako 
kua Rëhitatia

Te Whakamahi i  

Ko ëtahi taunakitanga ka taea:
�� Ngä Tirohanga: ngä tirohanga ökawa ki 

ngä mahi whakaako, ki ëtahi ähuatanga 

whakaako ränei e tukuna ai ëtahi 

whakaaro e te kaitirotiro mö ngä mahi 

i mahia me ngä mahi hei whai mä te 

pouako. Ka körerorerotia, ä, ka tuhia.   

�� Ngä Körerorerotanga: ngä mahi 

hei whai atu i ngä tirohanga; ngä hui 

arotake, ngä matapakinga tahi ki te 

pouako ärahi me te huritao arohaehae a 

te pouako ki a ia anö. 

�� Ngä Kohinga Tuhituhi: ngä kohinga 

taunakitanga përäi ngä tuhinga huritao 

mö ngä mahi whakaako, ngä mahere 

whakaako; ngä aromatawaitanga 

me ngä tätaritanga huritao o ngä 

aromatawaitanga o ngä äkonga; ngä 

tuhinga arotake me ngä tuhinga e pä 

ana ki ngä mahi whakapakari, whakapiki 

pükenga. 

Me aro atu ngä köwhiringa taunakitanga 

ki ngä take i kohia ai te taunakitanga. Arä, 

mënä kei te whakamahia te taunakitanga 

hei tohu i ngä ähuatanga hei whakapakari 

ake mä te pouako (hei wähanga o te 

hötaka whakatüturu kaiako hou, o te 

tukanga arotake ränei mö ngä pouako rei 

puta), hei taunakitanga ränei e pä ana ki te 

rëhitatanga tüturu, te whakahou ränei i te 

tiwhikete whakaako. 

Ka rerekë te ökawa me te whänui o ngä 

taunakitanga ka hiahiaita hei whakaatu i 

te tutukinga o ngä Paearu mö ngä Pouako 

kua Rëhitatia i ngä pouako rei puta e 

whakahou tiwhikete whakaako ana, tënä i 

ërä mö ngä pouako whai tiwhikete takitaro 

e kimi ana i te rëhitatanga tüturu. Tërä 

tonu ka whänui atu, ka ökawa atu ngä 

taunakitanga ka hiahiatia mö te hunga 

tuarua nei.

I te wä arotakenga me te huritao whaiaro, 

me whakaaro ngä pouako ki ngä 

taunakitanga kei ä rätou mahi whakaako 

e whakaatu mai ana kua ekea e rätou ngä 

paearu me ngä tohu matua, ä, e häpai ana 

i ngä tauäkï whänui. Kua tuhia tëtahi pätai 

huritao i te taha o ia paearu, hei whakaara 

ake i ëtahi pätai whaiaro, hei tühura 

hoki me pëhea e whakaaturia ai kua ea 

ngä paearu. 

N
g

ä
 R

a
u

em
i

Hei te roanga atu o te tau 2010, 

ka whakamätauria ngä rauemi 

e tautoko ana i te kohinga, te 

matapakinga me te arotakenga o 

ngä taunakitanga, ä, ka wätea hoki 

ënei hei tirotiro mä te tangata i te 

paetukutuku a Te Pouherenga.

http://www.teacherscouncil.govt.nz

2010

Ka arotahi atu ki ngä mahi whakangungu me te hanga rauemi e 

takatü ai te rängai pouako ki te whakamanatanga o ngä paerewa 

ä te tau 2011. Tërä pea ka kawea ake ngä Paearu mö ngä Pouako 

kua Rëhitatia e ngä kaiako kua uru atu ki ngä whakamätauranga a Te 

Pouherenga 2009–2010, me ëtahi atu. He tau whakawhiti tënei mö ngä 

paearu e mahi ai ngä pouako kia taunga rätou ki te ähua o ngä paearu hou 

me te whakamahinga o ënei paerewa i roto i ngä tukanga rëhitatanga o 

ngä kura me ngä ratonga köhungahunga.

2011

Katoa ngä pouako e whakahou ana, e tono ana ränei i tëtahi 

tiwhikete whakaako i te tau 2011, me tutuki i a rätou ngä Paearu 

mö ngä Pouako kua Rëhitatia. Ko te katoa o ngä pouako e tïmata ana 

i tëtahi kaupapa whakatüturu pouako i Aotearoa (arä, ngä pouako whai 

rëhitatanga takitaro, me ërä e tatari ana kia tüturu te rëhitatanga) me whai 

i ngä Paearu mö ngä Pouako kua Rëhitatia. Ko ërä atu kaiako e mahi ana 

rätou kia tutuki i a rätou te rëhitatanga tüturu, ka ähei tonu ki te whai i ngä 

Satisfactory Teacher Dimensions mö tënei tau.

2012
Ka whakamahia ngä Paearu mö ngä Pouako kua Rëhitatia e ngä 

pouako katoa e whai ana kia tüturu tä rätou rëhitatanga, e rätou 

hoki e whakahou ana, e tono ana ränei i tëtahi tiwhikete whakaako 

i te tau 2012.

2013
Ka whakamahia ngä Paearu mö ngä Pouako kua Rëhitatia e ngä 

pouako katoa e whai ana kia tüturu tä rätou rëhitatanga, e rätou 

hoki e whakahou ana, e tono ana ränei i tëtahi tiwhikete whakaako 

i te tau 2013.

Te Wätaka Whakatinana 2010-2013

Te Takoto o ngä Paearu 
mö ngä Pouako kua Rëhitatia

E whä ngä tauäkï whänui 
Hei arataki ënei tauäkï i te koronga 
o ngä paearu, ä, ko te whakaaro 
ia, he rite te whai take o ënei 
tauäkï ki tö ngä paearu, i te mea he 
aratohu matua. 

E rua ngä ahunga ngaio 
�� ngä hononga ngaio me ngä uara ngaio

�� te mätauranga ngaio i roto i ngä 

mahi whakaako

Tekau mä rua ngä paearu
�� E rima ngä paearu e pä ana ki ngä 

hononga me ngä uara ngaio

�� E whitu ngä paearu e pä ana ki te 

mätauranga ngaio i roto i ngä mahi 

whakaako

Ngä tohu matua mö ia paearu
Mö ia paearu, kotahi, neke atu ränei ngä 

tohu matua hei whakamärama ake i ngä 

whäinga o ngä paearu i roto i ngä mahi 

whakaako.

E whakaü ana ngä Paearu mö ngä Pouako 

kua Rëhitatia i te whakaaro he mahi tino 

matatini te mahi whakaako, ä, me toro atu 

te pouako ki ngä kete mätauranga, ngä 

tikanga maha, ngä ähuatanga ngaio me 

ngä uara. He hanga whakawhirinaki, tëtahi 

ki tëtahi, he hanga ïnakinaki hoki ngä 

paearu me ngä tohu matua. 

He Pätai Huritao
Kei te tautokohia ia paearu ki tëtahi Pätai 

Huritao hei arataki i ngä pouako mö te 

ähua ki ngä taunakitanga me kimi e rätou 

hei whakaatu i ä rätou mahi e hängai ana 

ki tënä, ki tëna paearu. 

He Aratohu Taunakitanga
Ko te whakaaro o Te Pouherenga me 

hanga tëtahi aratohu taunakitanga hei 

äwhina i ngä pouako ki te tautohu i ngä 

taunakitanga mahi whakaako, e pai ai te 

whakaatu, te huritao ränei i te tutuki haere 

o ngä paearu. I whakawhanaketia ëtahi 

tauäkï e ngä pouako nö ngä wähanga 

rerekë o te rängai pouako. Ka huihuitia ngä 

tauäkï nei me ngä pätai huritao ki tëtahi 

aratohu taunakitanga. Ka whakamätauria 

i roto i te whakamätauranga o ngä 

Paearu mö ngä Pouako kua Rëhitatia, 

me te whakamätauranga o te kaupapa 

whakatüturu pouako me te kaupapa 

kaiärahi. Nä te mea kei te noho ngäkaurua 

tonu ëtahi ki te whaihua o ngä tauäkï nei, 

käore i whakaurua ki tënei pukapuka. 

Ka whakamätauria ngä tauira aratohu 

taunakitanga i te wä whakangungu o te 

tau 2010, ä, ka wätea mai kia whakamahia 

ä töna wä e tika ana. 

Ko te pae tawhiti, whäia kia tata 
Ko te pae tata, whakamaua 
kia tina

Seek out distant horizons  
and cherish those you attain

The Registered  
Teacher Criteria 

Ngä Paearu 
mö ngä Pouako 
kua Rëhitatia

Ngä Tauäkï Tauwhänui

Ko tä ngä Paearu mö ngä Pouako Kua Rëhitatia, he whakaatu mai i ngä 
paearu mö te tino kounga o te whakaako me whakatutuki e ngä pouako 
katoa kua rëhitatia, puta noa i Aotearoa.

E whakaae ana ngä Paearu mö ngä Pouako kua Rëhitatia ko te mahi whakaako he mahi 

tino matatini. He mea toro atu ki ngä momo püranga e tika ana, arä ngä möhiotanga, 

ngä ritenga, ngä pümanawa ngaiotanga, me ngä uara hei whakahaere i ngä akoranga 

mätauranga, päpori, ahurea hoki mö ngä tümomo wähi ako. Ko te tikanga ia, ko ngä 

paearu me ngä tino tohu nei he mea whakawhirinaki, he mea inaki hoki tëtahi ki tëtahi.

1.	 He wähi nui tö te pouako e eke ai ngä äkonga2 katoa ki ngä taumata 

mätauranga.

2.	 He rite tahi te mana me ngä motika a te Mäori me te Päkehä i raro i te 

Tiriti o Waitangi. Mä tënei ähua ka tau te haepapa ki ngä pouako katoa 

puta noa i Aotearoa ki te whakapau kaha e puta ai ngä hua ako tökeke.

3.	 Kua kaha haere te huri o Aotearoa hei whenua käkano tini. Me aronui, 

me ngäkau pai ngä pouako ki ngä reo, ngä ähuatanga tuku iho me ngä 

ahurea o ngä äkonga katoa.

4.	 Ki Aotearoa nei, ko tä ngä Tikanga Matatika he whakahau i ngä pouako 

kua rëhitatia kia ü ki ngä taumata tiketike rawa o te ngaiotanga i a 

rätou e whai ana kia mau i ngä äkonga tä rätou e whakaako ana.

2	 I roto i tënei tuhinga, e hängai ana te kupu ‘äkonga’ ki ngä äkonga kei ngä tümomo whakaakoranga katoa, 
arä, mai i ngä pokapü köhungahunga piki ake ki ngä kura tuarua, ä, ki tua atu hoki, ki ngä wähi e whai 
tikanga tonu ana ngä Paearu mö ngä Pouako kua Rëhitatia.

He Kupu Whakataki

He wähi nui tö te pouako e eke ai ngä äkonga katoa ki ngä taumata mätauranga.

Ngä Hononga Ngaio me ngä Uara Ngaio

Ngä Paearu Ngä Tohu Matua

1.	 he whiri, he whakapümau hoki i 
ngä hononga ngaio e tika ana, e 
arotahi ana ki te ako me te noho 
ora o ngä äkonga3 katoa 

i.	 ka whai kia matatika, kia wairua koha, kia wairua 
pai, kia tauawhiawhi hoki ngä hononga ngaio ki:

•	 ngä äkonga

•	 ngä hoa pouako, ngä kaimahi tautoko me ërä 
atu mätanga e whai wähi mai ana ki äna mahi

•	 ngä whänau me ërä atu kaitiaki o ngä äkonga

•	 ngä umanga, ngä röpü me ngä tängata o te 
hapori

He Pätai Huritao:  He aha täku hei whakawhanaunga atu ki aku äkonga, ki ö rätou whänau, 

ki öku hoamahi, ki ëtahi atu hei tautoko i te ako a ngä äkonga e whakaakongia ana e au? 

2.	 he whakaatu mai i töna whai kia 
noho ora ngä äkonga katoa

i.	 ka whakapau kaha kia noho töna wähi ako hei wähi 
haumaru taha tinana, taha päpori, taha ahurea, 
taha kare ä-roto hoki

ii.	 ka whai whakaaro nui ki ngä reo, ngä ähuatanga 
tuku iho me ngä ahurea o ngä äkonga katoa

iii.	 ka ü ki tä ngä waeture me ngä ture e hängai ana i 
whakahau ai

He Pätai Huritao:  I roto i aku mahi whakaako, ka pëhea taku whakaatu e häpai ana ahau i 
te noho ora o ngä äkonga katoa e whakaakongia ana e au? 

3	 E tukuna ana te kupu ‘äkonga’ ki ngä äkonga kei ngä tümomo whakakoranga katoa ki ngä wähi e whai 
tikanga tonu ana ngä Paearu mö ngä Pouako Kua Rëhitatia.

Ka uru ngä pouako kua rëhitatia ki ngä hononga ngaio e tika ana me te häpai 
anö i ngä uara ngaio.

Ko tä ngä pouako kua rëhitatia:

Ngä Hononga Ngaio me ngä Uara Ngaio

Ngä Paearu Ngä Tohu Matua

3.	 he whakaatu i töna ü ki te hononga 
käkano rua ki Aotearoa

i.	 ka whai whakaaro nui ki ngä ähuatanga tuku iho, 
ngä reo me ngä ahurea o te Mäori me te Päkehä i 
raro i te Tiriti o Waitangi

He Pätai Huritao:  I roto i aku mahi ngaio, ka pëhea taku whakaatu e whakaute ana ahau i 
ngä tikanga, i ngä ahurea o ngä iwi e rua i raro i te Tiriti o Waitangi? 

4.	 he whakapau kaha kia haere 
tonu ana akoranga ngaio, me 
te whakawhanake i töna ake 
ngaiotanga

i.	 ka whakawhiti körero me öna hoa mahi kia 
tautohua ai ëtahi whäinga ngaio möna ake

ii.	 ka mahi kia whaihua tonu tana uru ki ngä akoranga 
ngaio o tana hapori ako

iii.	 ka whakarite i ëtahi akoranga hei whai mäna, hei 
whakapiki i öna ake möhiotanga ngaio, pükenga 
hoki

He Pätai Huritao:  Ka pëhea taku whakapakari i a au anö ki ngä akoranga ngaio e tika ana 
mä te pouako?

5.	 he tü hei kaihautü, hei kaiärahi pai e 
whaihua ai te whakaako me te ako

i.	 ka äta whai wähi atu ki te hapori ako mä te hunga 
whakaako

ii.	 he kawe tika i ngä mahi kua tohua mäna e pïkau

He Pätai Huritao:  Ka pëhea taku tautoko i öku hoamahi kia pakari ake ai te whakaako 
me te ako i töku wähi mahi?

He rite tahi te mana me ngä motika a te Mäori me te Päkehä i raro i te Tiriti o Waitangi. Mä tënei 
ähua ka tau te haepapa ki ngä pouako katoa puta noa i Aotearoa ki te whakapau kaha e puta ai 
ngä hua ako tökeke.

Ko tä ngä pouako kua rëhitatia:

Ko tä ngä pouako kua rëhitatia:
Ngä Paearu Ngä Tohu Matua

6.	 he äta wänanga, he 
whakamahere, he 
whakatinana hoki i tëtahi 
hötaka ako e tika ana

i.	 ka märama tonu te whakatakoto i äna whäinga whakaako, 
ka whai tikanga ana körero hei taunaki i te köwhiringa o ënei 
whäinga, ä, ka whakatinana anö i ngä whäinga nei i roto i 
äna mahi

ii.	 mä roto i ngä mahi whakamahere me ngä whakaakoranga 
ka kitea töna möhio, töna märama hoki ki ngä mea e 
whakaakona ana, ki ngä kaupapa ako, me ngä marautanga 
e tika ana

He Pätai Huritao:  He aha ngä tino ähuatanga ka whakaarohia ake e au ina whakamahere 
au i ngä mahi mä ngä röpü me ngä äkonga takitahi? 

7.	 he whakarite i tëtahi taiao 
ako e häpai ana i te mahi 
tahi, i te kauawhi, i te 
tautoko tahi

i.	 ka whakahaere tika i te akomanga me te whakauru i ngä 
rautaki e hihiri ai ngä äkonga

ii.	 ka whakatïtina i ngä äkonga kia ngäkau whakapono, kia 
whakaaro rangatira, kia mahi tahi, tëtahi ki tëtahi

He Pätai Huritao:  I roto i aku mahi whakaako, ka pëhea taku häpai i tëtahi taiao e kaha ai 
ngä äkonga ki te toro i ngä ariä, ki te whakaputa i ö rätou whakaaro, i runga i te ngäkau pai, ki 
ngä körero a ëtahi atu o te röpü?

Ngä Möhiotanga Ngaio i Roto i ngä Mahi 

Kua kaha haere te huri o Aotearoa hei whenua käkano tini. Me aronui, me ngäkau pai ngä pouako ki 
ngä reo, ngä ähuatanga tuku iho me ngä ahurea o ngä äkonga katoa.

4	 E tukuna ana te kupu ‘äkonga’ ki ngä äkonga kei ngä tümomo whakakoranga katoa ki ngä wähi e whai 
tikanga tonu ana ngä Paearu mö ngä Pouako Kua Rëhitatia.

Whakamahi ai ngä pouako kua rëhitatia i ö rätou möhiotanga ngaio kia noho 
ai ö rätou wähi ako hei wähi whakaaraara, hei wähi wero i te hinengaro, 
hei wähi tautoko hoki i te ako, e häpai ana i te ako pai me te angitu o ngä 
äkonga4 katoa.

Ki Aotearoa nei, ko tä ngä Tikanga Matatika he whakahau i ngä pouako kua rëhitatia kia ü ki 
ngä taumata tiketike rawa o te ngaiotanga i a rätou e whai ana kia mau i ngä äkonga tä rätou e 
whakaako ana.

Ngä Möhiotanga Ngaio i Roto i ngä Mahi 

Ko tä ngä pouako kua rëhitatia:

5	 E tukuna ana te kupu ‘äkonga’ ki ngä äkonga kei ngä tümomo whakakoranga katoa ki ngä wähi e whai 
tikanga tonu ana ngä Paearu mö ngä Pouako kua Rëhitatia.

Ngä Paearu Ngä Tohu Matua

8.	 he whakaatu mai mä roto 
i äna mahi töna möhio, 
töna märama ki te ähua ki 
te ako haere a te äkonga5

i.	 ka taea e ngä äkonga te honohono ä rätou akoranga, 
wheako hoki o mua, ki ërä o näianei

ii.	 ka whakatakoto huarahi mä ngä äkonga, ka tautoko anö i a 
rätou, e taea ai tä rätou whakamahi i ngä akoranga hou i roto 
i ëtähi horopaki rerekë

iii.	 ka akiaki i ngä äkonga kia riro mä rätou anö e whakataki ä 
rätou akoranga, ä rätou whanonga 

iv.	 ka äwhina i ngä äkonga ki te äta wänanga i ngä möhiohio me 
ngä whakaaro, ki te huritao hoki i tä rätou i ako ai 

He Pätai Huritao:  Ka pëhea te whakaata mai a aku mahi whakaako i taku märama ki 
awenga ka päpä mai ki te ähua o te ako a aku äkonga?  

9.	 he urupare tika ki te 
whänui o ngä wheako 
reo, ngä wheako ahurea, 
ngä pümanawa, ngä mea 
e pärekareka ana, ngä 
mea hoki e matea ana e 
ngä äkonga - takitahi mai, 
röpü mai

i.	 ka whakaatu mai i töna möhio me töna märama ki ngä 
awenga päpori me ngä awenga ahurea ki te tënei mea te 
ako, mä tana mahi tika i roto i ngä horopaki ako käkano rua, 
käkano tini o Aotearoa

ii.	 ka äta tïpako i ngä huarahi whakaako, ngä räuemi, ngä 
hangarau, ngä ngohe ako, me ngä ngohe aromatawai e 
kauawhi ana, e whaihua ana ki ngä momo äkonga huhua

iii.	 ka äta whakarerekë i ana huarahi whakaako i ngä wä e tika 
ana, kia hängai ai ki ngä hiahia o ngä äkonga, ahakoa takitahi 
mai, ahakoa röpü mai

He Pätai Huritao:  He pëhea te pänga o taku möhio ki ngä pümanawa, ki ngä mahi pärekareka, 
ki ngä hiahia o ngä äkonga takitahi mai, röpü mai ki te ähua o taku whakaako i a rätou?

He wähi nui tö te pouako e eke ai ngä äkonga katoa ki ngä taumata mätauranga.

Ko tä ngä pouako kua rëhitatia:

Ngä Möhiotanga Ngaio i roto i ngä Mahi 

Ngä Paearu Ngä Tohu Matua

10.	he mahi tika, he mahi pai 
i roto i horopaki käkano 
rua o Aotearoa

i.	 ka whai kia tika tana whakamahi i te reo Mäori me ngä 
tikanga ä-iwi i ngä horopaki e tika ana

ii.	 ka mahi kia hängai tonu, kia whaihua hoki tana aro nui ki 
ngä tümanako taha mätauranga o ngä äkonga Mäori, me te 
akiaki i a rätou kia eke ki ngä taumata teitei o te mätauranga

He Pätai Huritao:  I roto i aku mahi whakaako, ka pëhea taku aro atu ki te horopaki 
whakaako tikanga-rua o Aotearoa?

11.	he äta tätari, he 
whakamahi tika i ngä 
möhiohio aromatawai 
i kohia mai i ngä mahi 
ökawa, mahi öpaki hoki

i.	 ka äta tätari i ngä aromatawaitanga kia kitea ai te ähua o te 
neke whakamua me ngä matea ako o ngä äkonga6 

ii.	 ka whakamahi i ngä möhiohio aromatawai hei whakahoki 
körero mäna ki ngä äkonga i öna wä anö, hei ärahi, hei 
tautoko i tä rätou ako

iii.	 ka äta tätari i ngä möhiohio aromatawai, e pai ai tana huritao, 
tana arotake hoki i te pai o ngä whakaakoranga

iv.	 ka whakaputa körero ki ngä tängata o te hapori e tika ana mö 
ngä aromatawaitanga me te tutuki pai o ngä mahi

v.	 ka whakarite kia whai wähi mai ngä whänau ki te kohinga me 
te whakamahinga o ngä möhiohio e pä ana ki te ako a ngä 
äkonga

He Pätai Huritao:  He pëhea taku kohikohi me taku whakamahi i ngä möhiotanga mai i ngä
aromatawai kia whakapiki ai ngä akoranga o aku äkonga?

12.	he mahi tika i te uiui 
arohaehae me te 
whakaoti rapanga i roto i 
ana mahi ngaio

i.	 ka äta tätari, kia äta wänanga i ngä taunakitanga me ngä 
tänga körero hei arotake, hei whakatötika i äna mahi

ii.	 ka ngaio te urupare ki ngä whakahoki körero mai a ngä 
tängata o tana hapori ako

iii.	 ka äta whakawäwä i öna ake whakapono, tae atu ki ngä 
whakapono ahurea, me te pänga mai o ënei ki äna mahi 
ngaio me te tutuki pai o ngä mahi i ngä äkonga

He Pätai Huritao:  He pëhea taku kökiri i ngä akoranga o aku äkonga mä te arohaehae i 
roto i aku ake akoranga ngaio?

6	 E tukuna ana te kupu ‘äkonga’ ki ngä äkonga kei ngä tümomo whakakoranga katoa ki ngä wähi e whai 
tikanga tonu ana ngä Paearu mö ngä Pouako kua Rëhitatia.

